INVITACIÓN
Prezada amiga, prezado amigo:
Dirixímonos a ti como persoa ou entidade do mundo do libro e a literatura de Santiago de Compostela. 
A Concellaría de Acción Cultural é consciente de que a cidadanía e o sector demandan unha nova política cultural que abra oportunidades no actual contexto de crise económica e sectorial. En consecuencia e considerando o importante papel de mediación que deben exercer as administracións públicas, temos a intención de convocar unha xuntanza para constituír a Mesa do Libro de Compostela. 
A Mesa do Libro de Compostela será un espazo de participación para todos os axentes locais e servirá de marco para que se dea a interlocución coa Concellaría de Acción Cultural, actuando con capacidade para debater, asesorar e promover accións conxuntamente entre o concello e o tecido socio-profesional, educador e lector. 
Un dos primeiros debates en agromar foi a necesidade de impulsar un novo modelo de feira do libro na cidade. Nesta primeira xuntanza, de xeito monográfico, deberá decidirse a conveniencia de artellar un novo modelo de feira do libro para Compostela, escollendo entre as persoas participantes un grupo motor que asumirá o seu deseño e organización de xeito autónomo. A Concellaría de Acción Cultural comprométese a apoiar e dar soporte á proposta que presente este grupo motor á Mesa do Libro. Adxúntase un texto de referencia cos puntos básicos de discusión para centrar o debate. 
A xuntanza da Mesa do Libro terá lugar o día  8  de  setembro    ás 12,30h. no Teatro Principal de Santiago de Compostela. A xuntanza está aberta á calquera axente do sector que desexe participar, tendo que dirixirse ao concello para confirmar a súa presenza a través do correo electrónico  ....................  ou o teléfono .......................

Agardamos contar coa túa presenza e participación activa, de cara a traballar conxuntamente pola mellora do sector do libro e as letras na nosa cidade.
